674 დადგენილების ცვლილება (ტუბერკულოზის პროგრამაში მოსარგებლეების დამატება)
საფუძველი-საქართველოს შინაგან საქმეთა სამინისტროს მიგრაციის დეპარტამენტის დირექტორის წერილი, რომელიც ეხება მიგრაციის დეპარტამენტის დროებითი განთავსებისა და თავშესაფრის მაძიებელთა მიმღებ ცენტრებში განთავსებული თავშესაფრის მაძიებელი პირებისა და კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგის და მკურნალობის შესაძლებლობას. 
თავშესაფრის მაძიებელი პირები, ისედაც სარგებლობენ ტუბერკულოზის სახელმწიფო პროგრამის სერვისებით, ხოლო რაც შეეხება კანონიერი საფუძვლის გარეშე მყოფი უცხო ქვეყნის მოქალაქეებს, მათი გათვალისწინებისთვის საჭიროა პროგრამაში ცვლილება.
მიგრაციის დეპარტამენტიდან მოწოდებული ინფორმაციით, კანონიერი საფუძვლის გარეშე მყოფი უცხო ქვეყნის მოქალაქეების წლიური პროგნოზია 100 ადამიანი.  მიმდინარე წლის დარჩენილ პერიოდში თუ ვივარაუდებთ 25 ადამიანს, გამოკვლევის ვაუჩერის ფასია 52 ლარი, შესაბამისად, წლის ბოლოსთვის დაიხარჯება 25 * 52 = 1300 ლარი; თუ რომელიმეს დაუდასტურდება ტუბერკულოზი, უნდა ვუმკურნალოთ პროგრამის ფარგლებში, რადგანაც იმყოფებიან სახელმწიფო ზედამხედველობის ქვეშ. 
1. ვარიანტი: მომსახურების დაფინანსება  განხორციელდება სახ.პროგრამით
პროგრამის მოსარგებლეებში შევა ცვლილება - ,,გარდა ამ პროგრამით განსაზღვრული მოსარგებლეებისა, ასევე არიან საქართველოს შინაგან საქმეთა სამინისტროს მიგრაციის დეპარტამენტის დროებითი განთავსებისა და თავშესაფრის მაძიებელთა მიმღებ ცენტრებში განთავსებული კანონიერი საფუძვლის გარეშე მყოფი უცხო ქვეყნის მოქალაქეები კანონმდებლობით გათვალისწინებული იდენტიფიკაციის დამადასტურებელი დოკუმენტის არქონის მიუხედავად, რომელთა მომსახურების შესყიდვა განხორციელდება „სახელმწიფო შესყიდვების შესახებ" საქართველოს კანონის 10​​​1 მუხლის მე-3 პუნქტის „დ“ ქვეპუნქტის შესაბამისად, სს „ტუბერკულოზისა და ფილტვის დაავადებათა ეროვნული ცენტრისგან“. 
2. ვარიანტი: მომსახურების დაფინანსება  განხორციელდება  გლობალური ფონდის პროექტის ფარგლებში. 
2.1. ა) შესყიდვების სააგენტოსთან შეთანხმება; 
ბ) ცენტრის მიერ სოც.მომსახურების სააგენტოს დაკონტრაქტება (ინსპექტირებასა და მიღება-ჩაბარებას უზრუნველყოფს სააგენტო, ხოლო ცენტრი, სააგენტოს მიერ მომსახურების მიღების საფუძველზე, უზრუნველყოფს მიმწოდებლის დაფინანსებას). 

ან
ა) ცენტრმა უნდა შეიმუშაოს ვირტუალური ვაუჩერის საფუძველზე მომსახურების მიწოდების წესი, რომელიც უნდა შეთანხმდეს სამინისტროსთან და დამტკიცდეს ცენტრის მიერ ორგანიზაციული ბრძანებით;
ბ) ამ წესით რეგისტრირებულ მიმწოდებელთან კონტრაქტის გაფორმება;
გ) მომსახურების ინსპექტირებასა და მიღება-ჩაბარებას უზრუნველყოფს ცენტრი

2.2. ა) ნაცვლად ვირტუალური ვაუჩერისა, მომსახურების მიმწოდებლად პირდაპირ განისაზღვროს ტუბ.ცენტრი. ამისთვის საჭიროა შესყიდვების სააგენტოს თანხმობა და სახ. პროგრამაში გამარტივებული შესყიდვის შესახებ ჩანაწერი (ცენტრი მოახდენს ტუბ. ცენტრის კონტრაქტირებას, ასევე უზრუნველყოფს მომსახურების ინსპექტირებასა და მიღება-ჩაბარებას; ანაზღაურება განხორციელდება სახელმწიფო პროგრამით განსაზღვრული დაფინანსების მეთოდოლოგიისა და ანგარიშგების წესის შესაბამისად).

